
ISH BILAN BANDLIKNI 
SIFAT XUSUSIYATLARI 
ASOSIDA BAHOLASHGA 
ZARURAT: ILMIY-NAZARIY 
YONDASHUVLAR
Qurbonov Samandar Pulatovich
PhD, Mehnat bozori tadqiqotlari instituti doktoranti

Annotatsiуa: Muallif ushbu maqolada respublika mehnat bozorida aholi bandligini sifat xususiyatlari asosida baholash 
bo‘yicha ma’lum ilmiy-nazariy yondashuvlarni tizimlashtirilgan. Maqolada aholi banligining 7 ta turi bo‘yicha firk-mulo-
hazalar yuritilgan bo‘lib, asosan aholining unumli bandlik darajasini baholashga alohida urg‘u beralgan. Bu bilan bugungi 
kunda mamlakatda kambag‘allikni qisqartirishga qaratilgayotga har qanday bandlik – unumlilik tamoyillariga asoslanishi 
lozimligi ilmiy asoslab berilgan. Shuningdek, aholini ish bilan bandligining sifat xususiyatlariga qaratilgan tashkiliy va 
huquqiy istiqbolli yo‘nalishlari taklif etilgan.

Kalit so‘zlar: ish bilan bandlik, ish bilan bandlikning sifat xususiyatlari, unumli bandlik, zaif bandlik, samarali bandlik, to‘liq 
va to‘liqsiz bandlik, oqilona bandlik, munosib mehnat tamoyillari asosida bandlik.
Abstraсt: In this article, the author systematizes some scientific and theoretical approaches to assessing employment in 
the labor market of the republic based on qualitative characteristics. The article examines 7 types of employment of the 
population, and mainly focuses on assessing the level of productive employment of the population. It has been scien-
tifically proven that any employment aimed at reducing poverty in the country today must be based on the principles of 
productivity. Organizational and legal promising directions focused on the qualitative characteristics of employment of the 
population are also proposed.

Keу words: employment, qualitative characteristics of employment, productive employment, weak employment, effective 
employment, full and part-time employment, reasonable employment, employment based on the principles of decent 
work.
Аннотация: В данной статье автор систематизирует некоторые научно-теоретические подходы к оценке занятости 
населения на рынке труда республики на основе качественных характеристик. В статье рассмотрены 7 видов 
занятости населения, и в основном сделан акцент на оценке уровня продуктивной занятости населения. Научно 
доказано, что любая занятость, направленная на сокращение бедности в стране сегодня, должна основываться 
на принципах производительности. Также предложены организационно-правовые перспективные направления, 
ориентированные на качественные характеристики занятости населения.

Ключевые слова: занятость, качественные характеристики занятости, продуктивная занятость, слабая занятость, 
эффективная занятость, полная и частичная занятость, разумная занятость, занятость на принципах достойного 
труда.

K I R I S H
Aholi daromadlarining asosi – qariyb 70% ini mehnatdan keladigan daromadlar tashkil etar ekan, aholining 

to‘liq, unumli, mahsuldor va munosib ish bilan bandligini rag‘batlantirish har qanday mamlakat ijtimoiy-iqtisodiy 
rivojlanishining eng muhim makroiqtisodiy omillaridan biri hisoblanadi hamda kambag‘allikni qisqartirishda 
asosiy o‘rin tutadi. 

Ish bilan bandlikni sifat xususiyatlariga ko‘ra baholashning ilmiy-nazariy yondashuvlari bir qancha asosiy 
yo‘nalishlarni o‘z ichiga oladi. Bular ishsizlik darajasi yoki ish o‘rinlari soni kabi bandlikning miqdoriy jihatlarini 
emas, balki ishdan qoniqish, mahsuldorlik va ishchilarning umumiy farovonligiga ta’sir qiluvchi ishning sifat 
xususiyatlarini ham baholashga qaratilgan. 

Aholi bandligining ijtimoiy funksiyalari uning iqtisodiy funksiyalari kabi ko‘p tadqiq etilmagan. Ammo, shuni 
ta’kidlash kerakki, iqtisodiy masalalar singari, ish bilan bandlik masalalari ham ijtimoiy masalalar bilan bir xil 
darajada bog‘liqdir. Chunki, ular subyektlarning ijtimoiy o‘zaro aloqalari asosida paydo bo‘ladi, natijada ular va 
qaramog‘idagilar moddiy ehtiyojlari qondiriladi. 

SO‘zbekistonda 2024-yil yanvar holatiga ishsizlar soni 1,3 mln kishini tashkil etdi, ushbu yilda yana 2,4 mln 

kishi mehnat bozoriga qadam bosadi. Bunga javoban tegishli vazirlik va idoralar 2024-yilda 5 mln kishini ish 
bilan ta’minlanishini ta’kidlashmoqda1.

M A V Z U G A  O I D  A D A B I Y O T L A R  S H A R H I
Ilmiy adabiyotlarda ish bilan bandlik nazariyasi turli xil yondashuvlar bilan ajralib turadi, ular turli xil iqtisodiy 

maktablarni o‘rganish natijalariga asoslangan. 
Birlashgan Millatlar Tashkiloti Bosh Assambleyasining 2015-yilning sentabrida Barqaror rivojlanish bo‘yicha 

o‘tkazilgan sammitida qabul qilingan 70-son rezolyusiyasiga muvofiq, shuningdek, 2030-yilgacha bo‘lgan 
davrda BMT Global kun tartibining Barqaror rivojlanish maqsadlarini izchil amalga oshirish bo‘yicha jahon mam-
lakatlarida faol islohotlar olib borilmoqda. Barqaror rivojlanish maqsadlarining (BRM) barcha jihatlariga erishish 
uchun ko‘proq sa’y-harakatlar talab qilinadi. Xalqaro hamjamiyat maqsadlarning bajarilmasligini barcha man-
faatdor tomonlar, shu jumladan korxonalar, investorlar va kelajak avlodlar uchun manfaatli bo‘lmasligi mumkin-
lidan ogohlikka undaydi. 

Rossiya Xalqlar do‘stligi universiteti Axborotnomasida e’lon qilingan Chen Vey tadqiqot natijalariga [1] ko‘ra, 
aholi bandligi – ijtimoiy ishlab chiqarishning muhim tarkibiy qismi sifatida yuzaga keluvchi murakkab ijtimoiy-iqti-
sodiy hodisa bo‘lib, aholini ish joyi va bir vaqtning o‘zida insonni yashashi uchun zaruriy mablag‘ bilan ta’min-
lovchi ijtimoiy munosabatlar sifatida jamiyatning asosiy ishlab chiqarish kuchlari shakllanishini ta’minlaydi. 

Rus olimi I.S.Salnikova tadqiqotida ish bilan bandlik sifati quyidagicha talqin etiladi: “shaxsning mehnat 
potensialining tashuvchisi sifatidagi mehnat faoliyati holati, bu unga o‘z ehtiyojlarining umumiyligini ular mehnat 
jarayoni orqali paydo bo‘lganda to‘liq amalga oshirishga imkon beradi, shu bilan birga jamiyatning ijtimoiy-iqti-
sodiy va siyosiy sohalarida ijobiy ta’sir ko‘rsatadi” [2]. Ushbu talqinda ish bilan bandlik sifat xususiyatlari kelti-
rilgan bo‘lib, sifat ko‘rsatkichlari bo‘yicha yondashuvlar ifodalanmaydi. 

Taniqli rus olimi A.E.Kotlyarning fikri qo‘llab-quvvatlanishi lozim, chunki mehnatdan farqli o‘laroq, ish bilan 
bandlik ma’lum daromad olish hamda kundalik ehtiyojlarni qondirish uchun amalga oshiriladigan maqsadli faoli-
yatdir. U iqtisodiy faol aholini ishlab chiqarishning moddiy omillariga nisbatan tavsiflaydi va odamlar o‘rtasidagi 
ularning ijtimoiy ishlab chiqarishda ishtiroki bilan bog‘liqligini aks ettiradi” [3].

B.D.Breev o‘zining “Rossiya aholisini ish bilan ta’minlash sifati to‘g‘risida” maqolasida “mehnat bozorining bir 
qator umumiy xususiyatlarini o‘rganadi: ma’lum vaqt (14 yil) oralig‘ida ishsizlik darajasi dinamikasi; ma’lumoti, jinsi, 
yoshi kabi mezonlar bo‘yicha iqtisodiy faol va nofaol aholi tarkibi; mehnat unumdorligi; xodimlarning harakatchan-
ligi; mamlakatdagi demografik vaziyat; band aholining asosiy ish joyidagi maqomi, faoliyat sohasi bo‘yicha taq-
simlanishi” [4]. Ushbu maqolada B.D.Breev mehnat bozorida davlatning bandlik siyosati bo‘yicha tadqiqotlar bilan 
cheklanib, asosiy ko‘rsatkichlardan: demografik ko‘rsatkichlar, mehnat resurslari va mehnat bozori ko‘rsatkichlari 
bilan kifoyalangan. Shu o‘rinda, ish bilan bandlikning sifat ko‘rsatkichlariga oid manbalar qisman ochiqlangan. 

Ish bilan bandlikning o‘ziga xos sifat xususiyatlarini yoritishda rus tadqiqotchi olimlari N.A.Smirnova va 
O.S.Krutovalar mazmunan va mohiyatan mohirona yondashishgan. N.A.Smirnova o‘z ilmiy tadqiqotida bandlik 
sifati mavzusini chuqurroq o‘rgangan olimlardan biri bo‘lib, u asosan “bandlik sifati belgilarini va ularning iqti-
sodiy faol aholi turmush sifatiga ta’sirini aniqlash; bandlik sifatini oshirishga qaratilgan ijtimoiy siyosatning yangi 
modelini asoslash va uni amalga oshirish yo‘nalishlari” [5] bo‘yicha faol izlanishlar olib borgan bo‘lsa, O.S.Kru-
tova o‘z ishlarida uy xo‘jaliklarida bandlik sifatining o‘ziga xos xususiyatlari tahlil qilingan bo‘lib, u “ish bilan 
bandlik sifati” toifasi baholashning uchta asosiy elementi prizmasi orqali ko‘rib chiqiladi: mehnat bozori, bandlik 
darajasi va uy xo‘jaliklarida turmush darajasi”[6]. Ushbu xususiyatan yondashuvlar ish bilan band aholining uy 
xo‘jaliklari turmush darajasiga ta’sirini ifodalab qolmasdan, ish bilan bandlikning sifat xususiyatlari tarkibini ham 
yangilashga e’tibor qaratadi.

Ish bilan bandlikning sifat xususiyatlari bilan bir qatorda sifat ko‘rsatkichlari ham mavjud. Ish bandlikning 
sifat ko‘rsatkichlari bo‘yicha bir qator tadqiqotchi olimlar quyidagicha fikr-mulohazalar keltirishgan:

Rus olimlaridan M.E.Baskakova va I.V.Soboleva ish bilan bandlikning sifat ko‘rsatkichlariga “ishdan 
qoniqish; mehnat daromadi; mehnat shartnomasining turi; bandlik barqarorligi; yashirin ish haqining ulushi va 
boshqalar”ni kiritishni taklif etishadi [7]; 

T.Yu.Stuken esa “ta’lim darajasi va profiliga muvofiq bandlik, rasmiy va norasmiy, to‘liq va to‘liqsiz ish vaqti” 
[8] kabi ko‘rsatkichlarni ish bilan bandlikning sifat ko‘rsatkichlari sifatida qaraydi.

I.Chernishev “ish bilan bandlik sifati”ni ish haqi darajasi, ish soatlari soni, mehnat shartnomasining mustah-
kamligi va umumiy barqarorligi” [9] kabilar bilan izohlaydi va uni umumiy tarzda “mehnat sifati” deya tavsiflaydi.

Bizning fikrimizcha, ish bilan bandlik sifati “ish joyi sifati” yoki “ish jarayoni sifati”dan farq qilgan holda, ish-
ning xolisligi, ish joyidagi erkinlik, hayajon va asabiylikni boshqarish, ish faoliyati muhitidagi o‘ziga xos miqdoriy 
bo‘lmagan, subyektiv jihatlar bilan tavsiflanmaydi. 

1 O‘zbekistonda 2024-yilda 5 mln kishini ish bilan ta’minlash rejalashtirilmoqda. Manba: https://www.gazeta.uz/uz/2024/01/08/employ-
ment/

T A D Q I Q O T  M E T O D O L O G I YA S I
Mazkur tadqiqotda bir qator ilmiy manbalarda o‘z aksini topgan aholi bandligining 7 ta turi asosida aholi 

bandligi darajasini oshirish, ish o‘rni, ish bilan bandlik sifati masalalariga taaluqli empirik va konseptual tad-
qiqotlar o‘rganildi va ulardagi ilmiy yondashuvlar tizimlashtirildi. Shuningdek, tadqiqot ishida tizimli tahlil, man-
tiqiylik, qiyosiy tahlil va guruhlash usullari qo‘llanildi.

T A H L I L  V A  N A T I J A L A R
2022-2026 yillarga mo‘ljallangan Yangi O‘zbekistonning taraqqiyot  strategiyasi doirasida 2022-yilda 

boshlangan keng ko‘lamli islohotlar barqaror rivojlanish sohasidagi maqsad va vazifalarga to‘liq mos kelishi 
ekspertlar tomonidan qayd etildi. Shuningdek, O‘zbekiston barqaror rivojlanish yo‘lidagi o‘zgarishlar dasturini 
ilgari surishda sezilarli muvaffaqiyatlarga erishgani ham e’tirof etildi [10]. 

Odamlarning ko‘p vaqtlari ishda o‘tkazilishini hisobga olsak, korxona va tashkilotlar o‘z xodimlarining faro-
vonligiga bevosita va bilvosita muhim ta’sir ko‘rsatadi. O‘z xodimlarining farovonligini qo‘llab-quvvatlash orqali 
korxona va tashkilotlar o‘zlari va butun jamiyat manfaati uchun inklyuziv va barqaror o‘sishga hissa qo‘shishlari 
mumkin [11]. 

Aholi daromadlarining asosiy qismini mehnat daromadlari tashkil etadigan har qanday mamlakatda ish 
bilan bandlik sifati muhim o‘rin tutadi.

Ma’lumki, bilan bandlikning sifat ko‘rsatkichlarini o‘rganishga asosan iqtisodiy va ijtimoiy jihatdan juda 
ko‘plab tadqiqotlar amalga oshirilgan. 1970-yillarda AQShda paydo bo‘lgan ushbu mehnat sifati konsepsiyasi 
oradan 10 yil o‘tib, 1980-yillarda to‘liq shakllandi va unga keyinchalik rus, o‘zbek va boshqa olimlarning qizi-
qishlari orta boshlagan [12].

1-jadval: Xalqaro hisobotlarda ish bilan bandlikning sifat ko‘rsatkichlari tasnifi2

№ Xalqaro tashkilotlar
Ko‘rsatkichlar obyekti 

Ish joyi Ish bilan band shaxs Ish bilan bandlik 

1. Xalqaro mehnat 
tashkiloti [13]

1) Qabul qilib bo‘lmaydigan ish 
2) Qabul qilinadigan ish vaqti
3) Ishning barqarorligi va 
xavfsizligi
4) Ishda adolatli munosabat
5) Xavfsiz ish muhiti

1) Yetarli daromad va samarali 
mehnat 
2) Ijtimoiy himoya 
3) Ish joyidagi ijtimoiy muloqot 
va munosabatlar 
4) Munosib mehnatning iqtisodiy 
va ijtimoiy mazmuni

1) Ishga joylashish 
imkoniyatlari 
2) Ish va hayot 
muvozanati 

2. Iqtisodiy hamkorlik va 
taraqqiyot tashkiloti [14]

1) Ish muhitining sifati 
2) Mehnat bozorida 
xavfsizlik [15]

1) Shaxs bandlik darajasi 
2) Gender ish haqi farqlari 
3) Ishdagi zo‘riqish [16] 
4) Ishdan qoniqish [17]

5) Daromad sifati [18]

1) Ish bilan bandlik 
darajasi [19] 
2) Ishda, ta’limda yoki 
o‘qitishda bo‘lmagan 
yoshlar (NEET) [20]

3. Jahon banki [21] 1) Ijtimoiy himoya
2) Ish vaqti

1) Ish va shaxsiy hayot 
muvozanati
2) Jismoniy salomatlik va 
xavfsizlik 
3) Ishdan qoniqish
4) Mehnat daromadlari

1) Rasmiy ish bilan 
bandlik 

4

Turmush va 
mehnat sharoitlarini 
yaxshilash 
bo‘yicha Yevropa 
jamg‘armasi [23]

1) Ishning sifati 
2) Ish vaqti 1) Bandlik sohasidagi risklar 1) Ish va shaxsiy 

hayot muvozanati

5
BMTning 
Yevropa iqtisodiy 
komissiyasi [24]

1) Mehnat xavfsizligi va etikasi
2) Ijtimoiy muloqot

1) Ish vaqti davomiyligi, shva 
shaxsiy hayot muvozanati
2) Bandlikning barqarorligi va 
ijtimoiy himoya
3) Daromad va mehnat 
imtiyozlari

1) Malaka oshirish va 
kasbiy tayyorgarlik
2) Mehnat 
munosabatlari va 
mehnat motivatsiyasi

2 Muallif tomonidan tizimlashtirilgan 

bandlikning sifat ko‘rsatkichlari turlicha ko‘rsatkichlar bilan tavsiflangan. Ularni ish joyi, ish bilan band shaxs va 
ish bilan bandlik ko‘rsatkichlari bo‘yicha tasniflandi. Unda ish beruvchi ish joyiga, xodim ish bilan band shaxsga, 
davlat esa ish bilan bandlikka taalluqli ko‘rsatkichlarni baholab borishi maqsadga muvofiqligi asoslandi. 

O‘zbekiston mehnat iqtisodchi olimlaridan sanoqlilari ushbu muammoning dolzarbligini tan olishgan va 
bandlik sifatiga ham e’tibor qaratishni afzal bilishadi. Ish bilan bandlikdagi ijtimoiy jihatlar va band aholining 
mehnat daromadlarini oshirishga qaratilgan yondashuvlar o‘zbek olimlaridan akademik Q.H.Abdurahmonov 
ilmiy ishlarida keng tadqiq etilgan.

Xalqaro hisobotlarda ish bilan bandlikning sifat xususiyatlari va ko‘rsatkichlari ish joyi, ish bilan band shaxs 
va ish bilan bandlik holati kontekstida o‘z aksini topgan (1-jadval).

Ish bilan bandlikning sifat xususiyatlari va ko‘rsatkichlarini tadqiq etishda ish bilan bandlik turlari va ularning 
o‘ziga xos xususiyatlarini ochiqlash muhim ahamiyat kasb etadi. Tadqiqot davomida sifat xususiyatlariga ko‘ra, 
ish bilan bandlikning quyidagi asosiy turlari mavjudligi aniqlandi: munosib mehnat tamoyillari asosida bandlik, 
to‘liq bandlik, samarali bandlik, to‘liqsiz bandlik, oqilona bandlik, unumli bandlik, zaif bandlik (1-rasm).

1-rasm: Ish bilan bandlik sifat xususiyatlari bo‘yicha asosiy turlari3

Milliy adabiyotlarda munosib mehnat tamoyillari asosida bandlik, to‘liq bandlik, samarali bandlik, to‘liqsiz 
bandlik, oqilona bandlik bo‘yicha yetarlicha tadqiqotlarni uchratish mumkin. 

Xususan, samarali bandlik aholi ish bilan bandlikka ehtiyojining mavjud ish o‘rinlariga muvofiq kelishi-
dagi sifat xususiyati bo‘lib, iqtisodiy nuqtayi nazardan mehnat resurslaridan eng oqilona foydalanishni, ijtimoiy 
jihatdan mehnat faoliyatining inson manfaatlariga eng muvofiq kelishini bildiradi. Biroq unumli bandlik va zaif 
bandlik tavsifi bo‘yicha hanuz bahsli mulohaza va munozaralar mavjud. 

Tadqiqotlar davomida unumli va zaif bandlikka quyidagicha ta’rif berishni joiz deb bilamiz: 
Unumli bandlik – bu qonunchilikda taqiqlanmagan, o‘zining ishlab chiqarish va ijodiy mehnatga doir qobili-

yatlaridan foydalangan holda o‘zi va qaramog‘idagilar uchun milliy kambag‘allik chegarasidan yuqori darajadagi 
iste’mol uchun kafolatli mehnat daromadi keltiradigan faoliyatdir. 

Zaif bandlik – bu qonunchilikda taqiqlanmagan, o‘zining ishlab chiqarish va ijodiy mehnatga doir qobiliyat-
laridan foydalangan holda o‘zi va qaramog‘idagilar uchun milliy kambag‘allik chegarasidan yuqori darajadagi 
iste’mol uchun kafolatli mehnat daromadi keltira olmaydigan faoliyatdir.

Ish bilan bandlik har qanday mamlakat iqtisodiyoti, aholi daromadlari va farovonligi asosi hisoblanadi. 
Aholi bandligi darajasi eng muhim ijtimoiy va iqtisodiy ko‘rsatkich hisoblanadi. Shu bilan birga aholi bandligi 
demografik jarayonlarga ham bevosita va bilvosita bog‘liq hisoblanadi.

Binobarin, ish bilan bandlik darajasi mehnat bozori holatini eng muhim xususiyatlarini o‘zida ifoda etadi. 
Amaldagi bozor mexanizmi va qonunlari yordamida mamlakatda “to‘liq bandlikka erishish mumkin emas” [25]. 
Davlat bandlik siyosati orqali aholi ish bilan bandligini tartibga solish imkoniyatlari mavjud. 

X U L O S A  V A  T A K L I F L A R
Ish bilan bandlikni sifat xususiyatlari asosida baholash zarurati quyidagi yondashuvlarga asoslanadi:
Birinchidan, xodimlarning mehnatdan qoniqishi va ishidan rozilik alomatlarini yuksaltirish bo‘yicha chora- 

tadbirlar natijadorligini monitoring qilib borish. Bynda korxona va tashkilotda xodimlar o‘z ishlaridan qanchalik 

3 Muallif tomonidan ishlab chiqilgan 

qoniqishlarini, jumladan, mehnat sharoitlari, hamkasblar va rahbariyat bilan munosabatlari, ishning shaxsiy 
ko‘nikma va qiziqishlarga muvofiqligi kabi jihatlar hozirgi vaqtda juda muhim ahamiyat kasb etib, monitoringdan 
chetda qolmasilig kerak. 

Ikkinchidan, mehnat sifatini doimiy tahlil qilish va ilmiy o‘rganib borish. Bu ish joylarini ish barqarorligini, 
kasbiy yuksalish imkoniyatlari, ijtimoiy ta’minot va mehnat sharoitlari kabi bir qator mezonlar bo‘yicha bahola-
nishi darkor.

Uchinchidan, har qanday ish bilan band shaxsning kasbiy farovonligi chuqur tahlil etilishi maqsadga 
muvofiq. Nu esa ish joyida ma’no va maqsad hissi, ishdagi stress va charchash kabi ishning psixologik jihat-
lariga e’tibor qaratilishiga ko‘mak beradi. 

To‘rtinchidan, xodimlar mehnat munosabatlarining moslashuvchanligini baholab borish kerak. Mehnat 
munosabatlari xodimlar va ish beruvchilarning ehtiyojlari va afzalliklariga, jumladan, moslashuvchan ish soat-
lari, masofaviy ish va vaqtinchalik ish bilan ta’minlash darajasiga moslashishini baholaydi.

Beshinchilan, doimiy tarzda xodimlarlarning malakasi va malaka darajasini baholash tizimini ishlab 
chiqish kerak. Shu asosida ish beruvchilar xodimlarning malaka va ko‘nikmalarining mehnat bozori talablariga 
muvofiqligini tahlil qiladi, shu jumladan o‘qitish va malaka oshirish ehtiyojlarini tahlil qilib boradi.

Ushbu yondashuvlar turli metodologiyalar va tadqiqot vositalarini, jumladan, so‘rovlar, suhbatlar, mehnat 
bozori ma’lumotlarini tahlil qilish va sotsiologiya, psixologiya va mehnat iqtisodiyoti sohalarining nazariy model-
larini qo‘llashni kompleks qo‘llashni talab qiladi. Ular nafaqat aholi bandligining hozirgi holatini baholash, balki 
mehnat bozoridagi yuzaga kelishi mumkin bo‘lgan muammolarni aniqlash, ularni hal qilish bo‘yicha chora-tad-
birlar ishlab chiqish va yanada yaxshi va barqaror mehnat munosabatlarini shakllantirishga hissa qo‘shish 
imkonini beradi.

